
ABSTRAK

Kawasan kajian terletak di dalam Daerah Tuaran, Pantai Barat Sabah. Kawasan kajian
dibatasi oleh garis latitud 6°15°U hingga 6°17°U dan garis longtitud 116°12°T hingga
116°19°T. Keluasan kawasan 'kajian adalah sekitar 65 km?. Kajian dilakukan bagi
memahami geologi am kawasan kajian dari aspek litologi,jujukan stratigrafi dan struktur .
geologi. Di samping itu, penekanan juga diberikan kepada geomorfologi kawasan kajian
dan proses-proses morfologi yang terlibat. Kaedah kajian ini melibatkan kerja lapangan
dan analisis makmal. Litologi kawasan kajian dibahagikan kepada dua bahagian iaitu
Formasi Crocker dan endapan Aluvium Kuaternari. Litologi Formasi Crocker terdiri
daripada unit batu pasir tebal, unit selang-lapis batu pasir dan syal dan unit syal. Kajian
petrografi menunjukkan batu pasir di kawasan kajian mempunyai isihan yang buruk,
tidak matang secara fizikal dan matang secara kimia. Analisis struktur di kawasan kajian
mendapati arah daya utama yang bertindak adalah dari arah baratlaut-tenggara dan
baratdaya-timurlaut. Perubahan paling ketara dalam tempoh 34 tahun di kawasan kajian
adalah pada Tanjung Torong Teru. Perubahan pada bentuk tanjung ini dipengaruhi oleh
arus pesisir. Proses-proses geomorfologi yang berlaku di kawasan kajian adalah seperti
luluhawa yang meliputi luluhawa fizikal, kimia dan organik, susutan darat seperti

rayapan dan gelongsoran puing dan hakisan oleh air mengalir dan ombak.

ABSTRACT

The study area is located at Tuaran district, west coast of Sabah. It is bounded by latitude
6°15°U to 6°17°U and longitude 116°12°T to 116°19°'T with an area approximately 65
km®. The research was conducted to understand the geological aspects of the area such as
the lithology, the stratigraphy of the area and the geological structures. Besides that, this
study includes the geomorphology aspects. The method of the study consists of field
work and lab analysis. The area is made up by Crocker Formation and Quaternary
alluvium. The lithology of the Crocker consists of thick sandstones, interbedded
sandstone and shale and shale. The petrographic identification of sediments show that the
sandstones in this area are poorly sorted, physically immature and chemically matured.
From the structural analysis, the trend of the compression of the force was Northwest-
Southeast and Southwest-Northeast. The most constantly changing surface feature in the
study area in 34 years is Tanjung Torong Teru. The change is dominated by the long
shore current. The geomorphological process in this area includes mechanical, chemical
and biology weathering, mass-wasting such as talus creeps and landslide and erosion by

wave and running water.

BAB 1

PENGENALAN

1.1 Kawasan kajian

Kawasan kajian terletak di dalam daerah Tuaran, Pantai Barat Sabah. Kawasan kajian
dibatasi oleh latitud 6°15°U hingga 6°17°U dan longtitud 116°12°T hingga 116°19°T.
Lokasi kawasan kajian ditunjukkan dalam Rajah 1.1. Keluasan kawasan kajian adalah
sekitar 65 km?, |

1.2  Objektif kajian

Tujuan utama penyelidikan ilmiah ini adalah seperti berikut:

a. memahami geologi am kawasan kajian dari segi aspek litologi, jujukan
stratigrafi dan struktur.
b. mengkaji geomorfologi kawasan kajian seperti bentuk muka bumi dan

proses-proses geomorfologi yang terlibat.




c. menghasilkan peta geologi yang terkini untuk kawasan kajian

1.3  Metodologi

Kajian ini boleh dibahagikan kepada tiga peringkat utama iaitu persediaan awal, kerja

lapangan dan kajian makmal.

1.3.1 Persediaan awal

Kajian awal ini merangkumi pemerolehan maklumat awal di perpustakaan Universiti
Malaysia Sabah dan Jabatan Mineral dan Geosains di Kota Kinabalu yang berkaitan
dengan aspek geologi kawasan kajian dan kawasan sekitarnya. Maklumat-maklumat ini
berdasarkan kajian-kajian lepas, jurnal-jurnal, tesis-tesis dan laporan-laporan jabatan
kerajaan. Selain itu, penafsiran foto udara dilakukan bagi mendapatkan gambaran awal
tentang kawasan kajian. Hasil daripada penafsiran fotoudara dan panduan dari peta
topografi syit 6/116/9 (Kg Serusup), 6/116/10 (Kota Belud) dan 6/116/13 (Telipok), satu
peta dasar disediakan untuk digunakan dalam kerja lapangan. Penafsiran fotoudara
dilakukan untuk melihat geomorfologi kawasan kajian, orientasi struktur, taburan batuan
dan sempadannya secara kasar serta sistem perhubungan yang ada di kawasan kajian

seperti jalan raya.

1.3.2 Kerja lapangan

Sebelum ke lapangan, persediaan telah dilakukan seperti penyediaan peralatan yang
terdiri daripada kompas, tukul geologi, kanta tangan, buku nota, peta dasar dan lain-lain
keperluan. Persediaan ini perlu untuk melicinkan perjalanan kerja lapangan. Kerja

lapangan telah dijalankan pada hujung minggu dan juga masa lapang.

Pemerhatian awal ke atas kawasan kajian dilakukan pada bulan September 2004
untuk memastikan taburan singkapan, perhubungan serta jenis batuan untuk membuat
perancangan sebelum kajian terperinci dijalankan. Kerja lapangan terperinci
kemudiannya dilakukan dengan membuat cerapan singkapan di sepanjang jalan dan

sungai di mana cerapan yang dilakukan di kawasan kajian adalah sebanyak 18 lokaliti.

Pada setiap singkapan data diambil seperti jurus dan kemiringan lapisan,
ketebalan lapisan, struktur primer dan sekunder serta fitur-fitur geologi yang lain di

samping pengambilan sampel batuan bagi analisis makmal dan gambar foto.

1.3.3 Kajian makmal

Kajian makmal ini termasuklah penghasilan keratan nipis ke atas satu sampel batuan iaitu
batu pasir dari Lokaliti 7 untuk kajian petrografi. Hanya satu keratan nipis batu pasir yang
dihasilkan untuk tujuan kajian. Analisis petrografi ini penting untuk pengkelasan batu

pasir bagi menentukan tekstur serta kematangan batu pasir. Selain itu, data seperti jurus



dan kemiringan struktur geologi dianalisis dengan menggunakan analisis gambarajah ros

dan stereonet. Hasil analisis ini digunakan untuk penafsiran geologi struktur.
1.4 Kajian terdahulu

Batuan sedimen di sekitar kawasan banjaran Crocker buat pertama kalinya dikaji oleh .
Niethammer dan Hotz (1913-1915; dirujuk oleh Collenette, 1958; Jacobson, 1970).
Mereka telah membahagikan batuan sedimen di kawasan kajian kepada Verquetschte

Tertier Schiefer dan Formasi Eosen.

Penafsiran semula bagi aspek geologi di banjaran Crocker telah dilakukan oleh
Reinhard dan Wenk (1951) di mana mereka telah bersetuju dengan pendapat
Niethammer dan Hotz (1913-1915). Namun mereka telah menggantikan nama
Verquetschte Tertier Schiefer dengan Formasi Danau dan Formasi Eosent dengan

‘Undivided Tertiary’.

Fitch (1955) menyatakan Formasi Danau tidak sesuai digunakan dan
kemudiannya menukarkan nama formasi ini kepada Formasi Cert-Spilit manakala batuan

‘Undivided Tertiary’ digantikan dengan nama umum sedimen jenis Banjaran Crocker.

Collenette (1958) memperkenalkan nama Formasi Crocker bagi batuan sedimen

yang lebih bersifat arenit. Umumnya formasi ini terdiri daripada batuan sedimen seperti




Pengkaji-pengkaji lain adalah seperti Sanudin (1996) dengan penyelidikan Asosiasi
Fasies bagi jujukan turbidit di kawasan Kota Kinabalu, Basir et al (1991) dan
sebagainya. Pengkaji-pengkaji lain yang membuat penyelidikan ke atas Formasi Crocker
sebagai tesis untuk mendapatkan ijazah adalah Maziah (1996), Mohd Asri (1998) dan

Salina (2000).
1.5 Masalah

Semasa menjalankan kajian, terdapat beberapa masalah yang timbul seperti:

a. Singkapan terluluhawa dan tertutup oleh tumbuhan. Ini menyukarkan
pengambilan data-data untuk analisis struktur dan sampel segar.

b. Keadaan cuaca yang tidak menentu seperti panas terik dan juga hujan lebat
menggangu perjalanan dan kelancaran kerja lapangan.

e Keadaan jalan raya yang banyak tidak berturap dan tidak elok menyukarkan
kenderaan untuk memasuki jalan tersebut.

d. Kerosakan pada alat pencanai batuan menyukarkan proses menyediakan slaid

keratan nipis.

1.6  Geografi

Geografi adalah ilmu yang mempelajari perkaitan antara kehidupan dengan persekitaran
fizikal (Tjia, 1987). Kajian geografi ini berdasarkan kepada maklumat-makiumat daripada

jabatan-jabatan kerajaan dan pemerhatian di lapangan.

batu pasir, batu lodak, batu lumpur dan syal yang berusia Eosen Tengah hingga Miosen

Awal (Collenette, 1958 dan Stauffer, 1966)

Bowen dan Wright (1957) telah membahagikan Formasi Crocker kepada Formasi
Crocker Barat dan Formasi Crocker Timur. Namun begitu, kedua-dua pengkaji ini tidak
menyatakan sempadan yang membezakan Formasi Crocker Barat dengan Formasi

Crocker Timur.

Stauffer (1966; dirujuk oleh Thony, 2000) telah mengkaji Formasi Crocker antara
Penampang hingga Kg. Moyog dan beliau menyatakan bahawa batuan sedimen berklastik
merupakan ciri utama di dalam formasi ini yang meliputi sebahagian besar daripada
bahagian barat Sabah. Stauffer (1966; dirujuk oleh Thony, 2000) mendapati bahawa
litologi di kawasan ini terdiri daripada jujukan jenis flysch, batu kapur hijau dan merah,
batu pasir masif dan zon canggaan struktur primer. Struktur primer seperti lapisan
bergred, perlapisan silang dan laminasi konvulut mencirikan endapan yang disebabkan
oleh arus turbidit fasies flysch laut dalam (Stauffer, 1967; Jacobson, 1970; Kamaludin

Hassan, 1980; Tajul, 1987).

Tongkul (1987) telah menjalankan kajian sedimentologi dan struktur yang
terperinci untuk Formasi Crocker. Beliau membahagikan Formasi Crocker kepada
jujukan bersyal di bahagian bawah (unit syal merah dan kelabu) yang ditindih oleh
jujukan berpasir pada bahagian atas (unit batu pasir masif dan unit batu pasir dan syal)

yang mempunyai ketebalan mencapai 600m.




